Histo el School

Projet - Lapbook - Ritter a Buergfra am 14 Jhd

Informatioun fir d'Léierpersoun

Kuerzbeschreiwung vun der Aktivitéit:
Aktivitéit fir de Cycle 4

Sammlung vun Inhalter iwwert d‘Buerg Simmer a seng Bewunner am 14. Joerhonnert. D*‘Schu-
lerlnne kennen unhand vum Material an den Informatiounen déi si an hirem Geschichtsunter-
recht I€ieren an an den Texter zur Aktivitéit fannen, e ,Lapbook” iwwert d‘Roll vum Ritter an der
Buergfra am Méttelalter zesummestellen. Dést mat konkretem Bezuch zur Uertschaft Simmer.
Fichieren zu déser Aktivitéit:

1 - Informatioun fir d‘Léierpersoun
2 - Geschichten: Knapp Gottfrid an Meedchen Aleida, De frommen Tom
3 - Dossier mat Fotoen, Plang an Texter
4 - Historesch Informatiounen (Texter) zu den Themen:
e Die Burg Simmern
* Das Eischtal und das Tal der Sieben Schlosser
e Erziehung im 14. Jh
e Kleidung im 14. Jh

Dauer vun der Aktivitéit:
Jee no Verwennung vun den Inhalter
Ziler:

D*Zil vun der Aktivitéit ass et datt d'Schulerinnen sech selbststanneg en Astig an d‘Thema Mét-
telalter a Liewen am Méttelalter kénnen erschaffen. Dést a Form vun engem ,Lapbook®, dat
si selwer mat den Texter a mam Material kénnen zesummestellen. All Inhalter hunn e konkrete
Bezuch zu Simmer an der Buerg.

Methoden:

Eng Klassenaktivitéit bei dar d‘Schulerinnen duerch eegestanneg Aarbecht a Recherche sech
en Astig an en Thema erschaffen.

D'Aktivitéit fuerdert eegestannegt Erschaffe vun Inhalter, d‘Liesen, Verstoen an Interpretéiere
vun einfachen, wéssenschaftlechen Texter zu engem historeschen Thema. De Projet Lapbook
ka fir d‘Présentatioun vu verschiddenen Inhalter zum Thema Geschicht vun der Buerg Simmer
genotzt ginn.

Projet - Lapbook - Ritfer a Buergfra am 14 Jnd

Informatioun fir d'Léierpersoun

- Sciences humaines et naturelles: C4 - Le temps

D‘lddi vum Lapbook kénnt ursprénglech aus den USA, wou d‘Léierpersonal d‘Lapbook asetzt
fir datt d‘Schulerlnnen sech selbststanneg mat Sachthemen auserneesetze kénnen. Grond-
satzlech loosse sech d‘Methoden och als Lernplakat bezeechnen. Den Hannergrond ass datt
d‘Schilerinne selbststanneg Informatiounen an Inhalter zu engem Thema visualiséieren. Si si-
chen a liesen Informatiounen, sammelen an interpretéieren se a schreiwen a bastelen da sel-
wer hire Lapbook zu engem bestémmten Thema. Prinzipiell gétt e Lapbook aus engem grousse
Stéck Kartong gebastelt. Aus enger z.B. rechteckeger Grondform entsteet eng Mapp, déi een
auserneefalen an opklappe kann. Hei kennen da Poschen, Klappkaarten, Leporello‘en (Faal-
blieder), Kaertercher, Zeechnungen, Kaarten a villes méi drop gepecht ginn.

DZil vun engem Lapbook ass et fir d‘Informatiounen zu engem Thema interessant a kreativ
zesummenzestellen an ze presentéieren. Dobai geet et net drém datt de Schiler ee kreatiivt
Meeschterwierk erschaaft, mee datt e Iéiert d‘Informatiounen déi e gesammelt huet méiglechst
einfach zesummenzefaassen an duerzestellen. Dobai I€iert de Schuler selbststanneg Verbin-
dungen zu scho Geléiertem hierzestellen a verhalt d‘Informatioune besser.

Iddien, wéi ee Lapbook ka gestalt ginn, fénnt ee bei enger Sich am Internet.

Esou agesat kann d‘Lapbook am Unterrecht benotzt ginn. Wéi muss d‘Léierpersoun elo virgoen?
Nodeems d‘Wésse vun de Schilerlnnen iwwerpréift a gesammelt gouf, hélleft et wann d‘Léier-
persoun en lwwerbléck iwwert d‘Deelberaicher vum Thema gétt an zesumme mat de Schuler-
Inne festleet wéi eng Inhalter am Lapbook obligatoresch musse verschafft ginn. Dés Interesse-
|&scht Iéisst sech belibeg ausbauen oder och reduzéieren.

Op der Basis vun den Themen déi festgehale gi sinn, sollen d‘Schilerinnen elo selwer e puer
Froen zum Thema ausschaffen, déi se an hirem Portfolio beantwerte wéllen. Dés Froestellung
ass de Roude Fuedem fir den Inhalt vum Lapbook a soll notéiert ginn (och am Lapbook).

Elo kénnen d‘Schiilerinne mat de Recherchen ufanken an no Antwerte fir hir Froe sichen.

Projet - Lapbook - Ritter a Buergfra am 14 Jhd

Informatioun fir d'Léierpersoun

Beispiller vu Froen zum Thema

Beispill: Ee Lapbook mat 3 Klappe kann z.B. eng zentral Froestellung behandelen an déi an drai
Themeberaicher énnerdeelen.

Am Fall vun der Geschicht ,D‘Liewen op der Simmer Buerg, vum Knapp Gottfrid erzielt” kéint
eng Froestellung wéi follegt ausgesinn:

Wéi hunn d‘Menschen op der Buerg Simmer gelieft?

- Wéi huet d‘Buerg ausgesinn?

- Wéi eng Gebaier gouf et op der Buerg a wat war hire Notzen?

- Wéi eng bekannt Buerge gétt et nach am Land? Wéi gesinn déi aus?

- Wéi eng Buerge ginn et nach am Aischdall? Wéi gesinn se aus a wien huet do gelieft?

- Wéi eng Ménschen hunn op der Buerg gelieft? (z.B. aus der Geschicht)

- Wat waren d‘Aufgabe vun engem Knapp?

- Wéi huet de Wee vum Jong zum Ritter ausgesinn? Wéi eng Etappen hat seng Ausbildung?

Aus de zwou Geschichten iwwert de Gottfrid an d‘Aleida, souwéi aus der Geschicht iwwert De
frommen Tom loossen sech eng ganz Rétsch u Froen zesummestellen. Verschidde Froe fénnt
een och énnert den Texter.

Een digitale Lapbook

Nieft dem klassesche, gebastelte Lapbook bitt sech och d*Méiglechkeet d‘Lapbook digital aus-
zeschaffen. Hei gétt et z.B. de Freeware-Programm Adobe Spark mat deem een einfach an ouni
grouss Virkenntnesser, Inhalter a Form vun engem Browser-Verlaf kann zesummestellen.

Dofir mussen all Ergebnisser vun der Aarbecht vun de Schilerinnen awer fir d‘€ischt digital
virbereet ginn.

